
22 Disember 2021-Universitas Pamulang (UNPAM), Jakarta Indonesia telah menganjurkan Webinar on the 2nd International Conference on Management and Science (ICoMS 2021).

Ts. Dr. Duratul Ain Tholibon, Pensyarah Kanan, dari Kolej Kejuruteraan, Universiti Teknologi MARA, Cawangan Pahang, Kampus Jengka telah dilantik sebagai Penceramah untuk

topik ‘Environmental Management in Era 4.0’. Beliau telah memberikan kuliah mengenai pengetahuan asas tentang pengurusan alam sekitar berdasarkan teknologi terkini selari

dengan keperluan revolusi industri 4.0. Ini sejajar dengan tema Matlamat Pembangunan Mampan SDG No. 6.0 iaitu air bersih dan sanitasi.

Antara objektif utama kuliah beliau adalah mendidik kepentingan menjaga alam sekitar. Selain itu adalah untuk berkongsi perkembangan teknologi terkini dan penggunaan peralatan

pengurusan alam sekitar yang melibatkan teknologi Internet of Things. Selain itu beliau turut menerangkan perkembangan revolusi industri pengurusan sumber air yang selari dengan

perkembangan revolusi industri 4.0.

Seramai 695 pelajar dari Universitas Pamulang yang terdiri daripada pelajar ijazah sarjana muda dan sarjana telah menyertai webinar ini. Webinar ini merupakan satu syarat yang

wajib dihadiri bagi memenuhi keperluan silibus bagi pelajar pengajian tahun akhir UNPAM. Beliau juga turut diwawancara oleh Sasmita Jaya TV Official, Jakarta yang bertanyakan

berkenaan penglibatan beliau dalam bidang pengurusan alam sekitar dan sumber air. Menurut beliau ini merupakan satu kerjasama menarik yang dapat memupuk semangat cintakan

alam sekitar, memperkenalkan pengurusan alam sekitar yang lebih efisien dengan penggunaan teknologi moden selari dengan perkembangan terkini.

